
№ 36 (85), 20-26. 09. 2007 г.БЕЛАРУСКАЯ ГАЗЕТА

“МЫ БЫЛІ П’ЯНЫЯ АД ШЧАСЦЯ...”

ЯК ДЖЫГІТ ДЖЫГІТУДЗЕ КАНАПЛЁЎ?
АРТЫКУЛ В.ФІЛІНА НА СТАР. 4 ПАВАРОТ У ПАЛІТЫЦЫ НА СТАР.5

Грамадскія актывісты (злева направа) Крысціна Шацікава, Павел Севярынец і Зміцер Хведарук
каля будынка суда падчас працэсу над Яраславам Грышчэнем. Баранавічы, 10 верасня 2007 году.

Заканчэнне на стар. 3.

У сераду патрыёты Бела
русі адзначылі Дзень Герба і
Сцяга. Гэты Дзень быў усталя
ваны 19 верасня 1991 году,
калі на нечарговай сесіі Вяр
хоўнага Савету была прыня
тая  новая  назва  краіны  —
Рэспубліка Беларусь, а такса
ма зацверджаныя дзяржаў
ныя сімвалы — герб “Пагоня”
і белчырвонабелы сцяг. Пра
тое, як гэта адбывалася, ка
рэспандэнту Радыё Свабода
распавёў сябра Прэзідыюма
Вярхоўнага  Савета  12
склікання,  старшыня  дэпу
тацкай  камісіі  ў  замежных
справах Пятро Садоўскі:

—  Даклад  пра  сімволіку
рабіў Ніл Гілевіч як старшыня
камісіі па культуры і адука
цыі. Гэта быў бліскучы даклад,
калі браць проста па зместу.
Але  з  пункту  гледжання
псіхалогіі,  ён  неяк  трошкі
ўзбурыў нашу маўклівую ка
муністычную  большасць.
Гучаў у яго голасе нейкі да
кор.  І  было  страшнавата.  Я
сядзеў і адчуваў, што прапа
нова не пройдзе.

Пайшлі на перапынак,  і ў
перапынку была пушчана ўся
“цяжкая артылерыя”. Плато
наў  быў  тады  прэзідэнтам
Акадэміі  навук,  ён  прынёс
заключэнне Інстытуту гісто
рыі  і Прэзідыюму Акадэміі  і
выступіў першым пасля пера
пынку. Але гэтыя дырэктары
саўгасаў, усе гэтыя камуні
стычныя  бонзы  ўспрымалі
яго не надта добра. Малады,
грошы зарабляе ў Амерыцы...
Галоўны псіхалагічны пера
лом адбыўся дзякуючы высту

пу  Таразевіча  (колішняга
Старшыні Прэзыдыюма Вяр
хоўнага Савета БССР — рэд.)
Ужо сама яго фігура прымус
іла ветэранаў падняць гало
вы, твары трохі памякчэлі,  і
з’явілася  надзея,  што  ўсё
пройдзе.

Пры  галасаванні  трэба
было набраць 231 голас і гэ
тая лічба з’явілася на маніто
ры…  Як  той  казаў,  цягнік

пайшоў, галасаванне адбыло
ся.

Большая  палова  парла
мента  была  задаволена,  ва
ўсіх  былі  слёзы  на  вачах.
Іншая эпоха стаяла на двары,
і гэта ціснула. І натоўп стаяў
на плошчы, ціснуў. Але ж мы
былі расколатым парламен
там. І нечага мы дасягалі дзя
куючы  ўмельству  апазіцыі.
Дзякуючы таму ж Пазьняку.

Ён арганізатар быў выдатны.
Сцяг на будынку Вярхоў

нага Савету памянялі на на
ступны  дзень.  Раніцай
прыйшлі  людзі.  Пазьняк
прыйшоў на плошчу гадзін у
шэсць. Ды ўсе мы былі п’яныя
ад шчасця... Гэта была нейкая
такая  вясна,  што  прыйшла
ўвосень.  Быў  такі  ўздым.

Бел-чырвона-белы сцяг па-ранейшаму папулярны ў беларускай моладзі. На здымку: студэнты
Еўрапейскага Гуманітарнага Універсітэту ў часе рэканструкцыі паэмы Якуба Коласа «Новая зям-
ля». Вясна 2007 году. Фота газеты «Свабода».

ЦІ ВЕРАГОДНА, ШТО БЕЛАРУСЬ БУДЗЕ
ЎЦЯГНУТАЙ У ЯДЗЕРНЫ КАНФЛІКТ?
УЛАДЗІМІР МАЦКЕВІЧ, ПАЛІТОЛАГ:

“ЗАСТАЕЦЦА МАГЧЫМАСЦЬ
ПРАВАКАЦЫЯЎ”
Я думаю, што за апошнія дваццаць гадоў верагоднасць яд
зернага канфлікту ў свеце значна зменшылася. Асабліва з рас
падам Саюзу. Затое павялічылася магчымасць лакальных... не
войнаў ядзерных, а правакацыяў, выбухаў. На жаль, вытвор
часць ядзернай бомбы ў ХХІм стагоддзі не падаецца такой
складанай, якой яна была ў сярэдзіне ХХга, калі гэта было
навуковым подзвігам. Зараз гэта ўжо праца, якая патрабуе
толькі наяўнасці пэўных рэсурсаў. І таму шмат краінаў зай
мелі ўжо ядзерную зброю. І гэта павялічвае небяспеку лакаль
ных ваенных дзеянняў, у якіх можа быць выкарыстаная яд
зерная зброя.

КАНСТАНЦІН, МЕНЕДЖЭР:

“ЧЫМ ГЛАБАЛЬНЕЙШЫ СВЕТ, ТЫМ
МЕНШ ВЕРАГОДНЫ ТАКІ КАНФЛІКТ”
Калі ядзерны канфлікт адбудзецца, дык у яго будуць уцягну
тыя нават пінгвіны ў Антарктыдзе. А калі браць варыянт яд
зернага тэрарызму... За 60 гадоў сістэма кантролю ніводнага
збою не дала, дзякуй Богу! Канфлікт малаверагодны, але ўсё
ж верагодны. Па вялікім рахунку, магчымыя тры сцэнары.
Першы – глабальны некіраваны канфлікт. Запусцілі ўсё, што
ёсць,  і гары яно ўсё гарам. Але гэта малаверагодна.  І чым
глабальнейшы свет, тым менш верагоды такі варыянт. Ёсць
верагоднасць абмену кіраванымі ўдарамі. Такая маленькая
ядзерная вайна магчымая ў выпадку моцнай дэстабілізацыі ў
Расеі. Галівуд шмат напрыдумляў такіх сцэнароў. Мяцежныя
генералы, звар’яцелыя прэзідэнты. Гэта таксама малавера
годна. І трэці варыянт – гэта абмен ударамі ў выніку тэхніч
най памылкі. Якінебудзь маёр з глузду з’ехаў альбо якая жа
лязяка зламалася. Гэта найбольш верагодна. Дзякуй Богу, што
такога пакуль ня было.

МІКОЛА СТАТКЕВІЧ, ПАЛІТЫК:

“НІЯКАЙ ВАЙНЫ НЕ БУДЗЕ”
Я лічу маларэальным, каб Беларусь была ўцягнутая ў ядзер
ны канфлікт паміж Расеяй і Амерыкай. Уся расейская антыа
мерыканская рыторыка, якая так падабаецца расейскаму
электарату, яна больш разлічаная на публіку. А насамрэч кан
тора, якая кантралюе зараз Расею, зарабляе грошы, прадаю
чы нафту  і  газ Захаду. Яны там жа свае асабістыя грошы,
скрадзеныя, і захоўваюць. Ім хочацца адпачываць на Захадзе,
вучыць там сваіх дзяцей. Няма такой супярэчнасці, каб па
чаць вайну. Адзінае, што беларусы могуць быць уцягнутыя ў
лакальную вайну. Нашы новыя мусульманскія сябры імкнуц
ца набыць ядзерную зброю,  і калі беларускі ўрад будзе ім
спрыяць у гэтым, калі беларускія спецыялісты ў гэтых краінах
апынуцца, то калі дойдзе да раззбраення гэтых краін Амеры
кай, тады там можа дастацца і беларусам.

ІЛЛЯ, АФІЦЭР БЕЛАРУСКАЙ АРМІІ:

“У БЕЛАРУСІ ЁСЦЬ АБ’ЕКТЫ
ДЛЯ ЯДЗЕРНЫХ УДАРАЎ”
Беларусі ёсць аб’екты, якія цалкам могуць быць мэтамі для
ядзерных удараў. Як, напрыклад, Цэнтр дальняй сувязі з пад

воднымі лодкамі. Гэта значыць, на тэрыторыі Беларусі раз
мешчаныя элементы кіравання расейскай ядзернай зброяй. І
дзенебудзь у далёкай Аклахоме на ракетнай баегалоўцы на
пісана: “Беларусь”. І тое, што гэтая ракета не паламаецца калі
небудзь, ніхто не дасць гарантыі. А афіцыйнаму Мінску хо
чацца быць далучаным да чагосці высокага і глабальнага.  І
тое, што сённяшняя ўлада намагаецца гэтую верагоднасць
канфлікту падвысіць – лішні доказ гэтаму. Дарэчы, станцыя
РЛС пад Баранавічамі – гэта таксама элемент кіравання яд
зернай зброяй.

СТАНІСЛАЎ ШУШКЕВІЧ,
ПЕРШЫ КІРАЎНІК НЕЗАЛЕЖНАЙ БЕЛАРУСІ:

“НЕ ДУМАЮ, ШТО Ў БЕЛАРУСІ НЕХТА
ХОЧА МЕЦЬ ЯДЗЕРНУЮ ЗБРОЮ”
Я выключаю такую магчымасць. Абсалютна. Таму што гэтыя
нядаўнія выбрыкі расейскага пасла… Яны ж не прадыктава
ныя жаданнем уцягнуць нас у ядзерны канфлікт. Гэта жадан
не паказаць, што Расея можа рабіць у Беларусі ўсё, што хоча.
Вы ўявіце сабе, каб ў нейкаю краіну амерыканцам заманула
ся паставіць ядзерныя ракеты, і каб гэтая краіна прамаўчала.
Вы можаце сабе такое ўявіць? А ў нас маўчаць. Маўчыць краі
на. Міністэрства замежных спраў як вады ў рот набрала. Яно
павінна імгненна рэагаваць. Бо ёсць падпісаны Беларуссю
Лісабонскі  пратакол.  Згодна  з  ім  Беларусь  не  мае  права
пайсці на такі крок. Я лічу, што гэта ўсё шантаж з боку моц
ных дзяржаваў. Я не думаю, што ў Беларусі нехта хоча мець
ядзерную зброю. Гэта пагібель для Беларусі.

АЛЕСЬ МІХАЛЕВІЧ, ПАРТЫЯ БНФ:

“БЕЛАРУСЬ НЕ МОЖА БЫЦЬ
НЕЙТРАЛЬНАЙ”
Калі будзе ядзерны канфлікт, то Беларусь непазбежна будзе ў
яго ўцягнутая. Як любая невялікая дзяржава, мы будзем у ад
ной з групаў канфлікту. Я не веру ў нейтралітэт Беларусі. Я
лічу, што Беларусь можа быць альбо з Расеяй, альбо ў НАТО.
Нейтралітэт – гэта прыгожыя словы, гэта крывадушнасць. Мы
так гаворым для Расеі, каб патлумачыць, чаму мы не збіраемся
ў НАТО ісці. На самой справе мы збіраемся туды ісці. Нейт
ральнай дзяржавы, якая ўсім тэрытарыяльна патрэбна, быць
не можа. Для Беларусі, на жаль, роля Швейцарыі не пады
ходзіць.

ВАЛЯНЦІН АКУДОВІЧ, ФІЛОСАФ:

“ЁСЦЬ ВЕРАГОДНАСЦЬ ПАЛІТЫЧНАЙ
ГУЛЬНІ НА ГЭТЫМ”
Такая верагоднасць ёсць, але яна вельмі гіпатэтычная. Бо яд
зерны канфлікт сёння, да якога, як быцам, Расея гатовая, ёсць
толькі сродкам палітычнай гульні. Калі гэта нашай уладзе
будзе патрэбна дзеля ўмацавання свайго ўнутранага і знеш
няга статусу, і калі Расея ёй добра праплоціць за тое, каб Бе
ларусь пусціла ядзерную зброю на сваю тэрыторыю, то цал
кам магчыма, што ўрад Беларусі пойдзе на гэта. Аляксандр
Лукашэнка яшчэ раней публічна выказваў шкадаванне, што,
маўляў, няправільна ў свой час зрабілі (Шушкевіч найперш
вінаваты), што так лёгка адмовіліся ад ядзернай зброі на сва
ёй тэрыторыі. Там быў такі падтэкст – задарма. Мы маглі за
гэта ўзяць значна больш. І ён меў рацыю.



3Чаго не паказвае БТ №36 (85),20-26. 09. 2007 г.

“МЫ БЫЛІ П’ЯНЫЯ АД ШЧАСЦЯ...”
16 ГАДОЎ ТАМУ ВЯРНУЛІСЯ ГЕРБ «ПАГОНЯ» І БЕЛ-ЧЫРВОНА-БЕЛЫ СЦЯГ

Была агульная атмасфера ча
кання вялікіх перамен, шчас
ця...  І калі пазней Ціцянкоў
(тагасчасны кіраўнік справаў
прэзідэнта – рэд.) раздзіраў
на даху гэты сцяг, я памятаю,
ноччу – нейкі боль у сэрцы.
Я ляжу ноччу,  і мне прыход
зяць  радкі  з  Багдановіча:
«Каб вы чулі, як сэрца начамі
аб  радзімай  старонцы
баліць”.  Вось  гэта  проста
фізічны  боль  мяне  працяў,
калі я дачуўся, што ён драў
там на ласкуты гэты сцяг”.

Вясной  1995  году  Аляк
сандр Лукашэнка выступіў з
ініцыятывай правядзення рэ
ферэндуму, які прадугледж
ваў, сярод іншага, скасаванне

дзяржаўнасці белчырвона
белага  сцяга  і  “Пагоні”  як
дзяржаўных  сімвалаў  і  на
данне расейскай мове роў
нага статусу з беларускай.

16  верасня  ў  Глушы,  дзе
пахаваны выдатны беларускі
пісьменнік і дзяяч Алесь Ада
мовіч, прайшла імпрэза яго
памяці. 80годдзе з дня на
раджэння  Адамовіча,  якое
адзначалася 3 верасня, заста
лося  амаль  незаўважаным
афіцыйнымі СМІ  і дзяржаў
нымі чыноўнікамі ў сталіцы.

Але пасялковы савет Глу

шы  (Бабруйскі  раён)  выра
шыў запрасіць да сябе свая
коў Адамовіча, прадстаўнікоў
творчай  інтэлігенцыі  з
Мінска. Мясцовая адмініст
рацыя ўзяла ўсе выдаткі на
сябе – праезд аўтобусам, сус
трэчу з чытачамі (у тым ліку
тамтэйшымі  школьнікамі),
сціплую вячэру.

Каля магілы класіка высту

палі сябры Саюзу беларускіх
пісьменнікаў  –  Генадзь  Бу
раўкін,  Сяргей  Законнікаў,
Вольга  Іпатава,  Уладзімір
Някляеў,  Валянцін  Тарас,
іншыя вядомыя літаратары,
якія пры жыцці блізка ведалі
Алеся Адамовіча. Тут, у Глу
шы, жылі бацькі пісьменніка,
доўгі час жыў і ён сам. Тут за
павядаў  пахаваць  сябе.  У

АЛЕСЬ АДАМОВІЧ З НАМІ

Урадавыя крыніцы РБ пра
цягваюць паведамляць пра
эканамічны рост. У той самы
час замежныя эксперты звяр
таюць увагу на такія вострыя
праблемы,  як  зніжэнне  ва
лютных паступленняў у бюд
жэт краіны і дэфіцыт валют
ных  рэзерваў,  неабходных
для пакрыцця знешніх плаця
жоў. Гэта можа прывесці Бе
ларусь да фінансавага крызі
су (дэфолту) – накшталт таго,
што напаткаў Расею ў 1998
годзе. Аб гэтым піша расейс
кая  «Независимая  газета»,
фрагменты публікацыі ў якой
прапануем увазе чытача.

Паводле ацэнкі экспертаў
Цэнтра глабальных даследа
ванняў, зробленай на пачат
ку жніўня, беларуская экано
міка знаходзіцца на парозе
дэфолту.  Адказам  ураду  на
гэта  стаў  пачатак  тайнага

распродажу акцый дзяржаў
ных прадпрыемстваў.

Так, у жніўні без лішняга
шуму  быў  прададзены  па
відавочна заніжанай цане ў
7,2 млн. даляраў Мінскі мота
велазавод, у прыватныя рукі
перайшоў і 51працэнтны па
кет акцый аператара мабіль
най  сувязі,  які  працуе  пад
брэндам Velcom.

Тым  замежным  інвеста
рам, якім можа падацца, што
прабіла  іх гадзіна, не варта
асабліва  спяшацца  –  бо  іх
ніхто не чакае.

Тут  можна  адзначыць
фармаванне адміністрацый
напрадпрымальніцкіх гру
повак у асяродку такіх асоб,
як прэм’ер Сяргей Сідорскі,
сакратар  савета  бяспекі
Віктар Шэйман, былы стар
шыня ніжняй палаты «парла
мента» Уладзімір Канаплёў,

міністр  унутраных  спраў
Уладзімір Навумаў.

Гэтыя групоўкі спаборні
чаюць паміж сабою за кант
роль над актывамі дзяржаў
ных прамысловых прадпры
емстваў,  і водгукі барацьбы
адчуваюцца  і  ў  грамадскім
жыцці. Гэта выявілася ў апош
няй  хвалі  звальненняў  у
сістэме праваахоўных орга
наў, у нафтахімічным секта
ры і сярод рэгіянальнай адм
іністрацыі. Высокапастаўле
ныя бюракраты знаходзяцца
паміж сабою ў даволі супя
рэчлівых адносінах, каб выс
тупіць супраць Лукашэнкі ад
зіным  фронтам.  Ніводная  з
груповак  не  мае  моцы,  каб
супрацьстаяць  адначасова
кіраўніку дзяржавы і канку
рэнтам. Не можа ліквідаваць
іх усіх цяпер і сам Лукашэн
ка. У выніку складаецца сіту

ПРЫВАТЫЗАЦЫЯ Ў “ДОБРЫХ РУКАХ”

хаце, дзе жыў Адамовіч, ця
пер жывуць яго далёкія сва
які. Адзін пакойчык адведзе
ны пад музей.

На  імпрэзе  былі  некато
рыя вядомыя палітыкі, жур
налісты. Ад Саюзу пісьменні
каў Беларусі на чале з Міка
лаем  Чаргінцом  ніхто  не
прыехаў.

Ул.інф

ацыя,  калі  службоўцы  мо
гуць, выкарыстоўваючы кры
зіснае становішча ў краіне,
прыступіць  да  легалізацыі
сваіх набыткаў і фінансавых
патокаў, якія паступаюць да
іх, пад прыкрыццём прываты
зацыі і абмежаваных рэфор
маў.

Ужо  распрацаваныя
ўмовы акцыянавання дзяр
жаўных  нафтаперапрацоў
чых прадпрыемстваў. Але да
ўдзелу ў гэтым працэсе мо
гуць  быць  дапушчаныя
толькі  айчынныя  кампаніі.
Чакаецца,  што  ў  самыя
блізкія тыдні пачнецца пры
ватызацыя прадпрыемстваў
будаўнічага сектара.

Як неаднаразова заяўляў
Аляксандр Лукашэнка ў су
вязі з пытаннем прыватыза
цыі, прадпрыемствы пярой
дуць у «добрыя рукі».

Першыя згадкі белчырво
набелага  сцяга  адносяцца
да позняга сярэднявечча, а
першым  дакументальным
сведчаннем лічыцца карціна
XVI стагодздзя, прысвечаная
Бітве пад Воршай.

Вялікалітоўская  кавале
рыя  карысталася  сцягам
Сьвятога  Юрыя  (чырвоны
крыж на белым палатне), які,
хутчэй за ўсё, стаў прататы
пам белчырвонабелага сця
га. У ХХ ст. белчырвонабелы
сцяг нарэшце становіцца на
цыянальным.

“Пагоня” ў Беларусі пачала
выкарыстоўвацца  ў  якасці
герба  на  пячатках  вялікага

Герб саюзнай дзяржавы.
belzhaba.com

Заканчэнне. Пачатак на
стар.1

князя Ягайлы ў 1386 і 1387 г.,
а таксама на пячатцы Вітаўта
ў 1401 г. Напачатку 15 ст. «Па
гоня»  стала  дзяржаўным
сімвалам  Вялікага  Княства
Літоўскага.  «Пагоня»  была
дзяржаўным  гербам  ВКЛ  і
элементам герба Рэчы Паспа
літай да 1795 г., калі тэрыто
рыя Беларусі была акупава
ная Расейскай імперыяй. “Па
гоню” выкарыстоўвалі паў
станцы Т.Касцюшкі  і К.Калі
ноўскага.

Перад распадам Савецка
га  Саюзу  «Пагоня»  разам  з
белчывона  белым  сцягам
сталі сімваламі нацыяналь
нага адраджэння Беларусі.

ДАВЕДКА

СВОЙ СЯРОД ЧУЖЫХ
СУПРАЦЬ КАГО БУДЗЕМ СЯБРАВАЦЬ З СААКАШВІЛІ?

У афіцыйнага Мінска ця
пер новы сябра. Як ні дзіўна,
ён не з Блізкага Ўсходу і не з
Лацінскай Амерыкі. “Халод
ная вайна” з Крамлём пры
мусіла кіраўніка беларускай
дзяржавы  шукаць  сяброў  і
хаўруснікаў сярод нядаўніх
ворагаў. Лукашэнка палічыў
неабходным  актывізаваць
супрацоўніцтва з... грузінскім
прэзідэнтам  Міхаілам  Саа
кашвілі.

І  гэта  пры  тым,  што  ні  з
якой іншай дзяржавай, утво
ранай пасля распаду СССР, у
Беларусі не было нагэтулькі
нацягнутых  адносінаў,  як  з
Грузіяй. Асабліва пасля таго,
як там адбылася “рэвалюцыя
ружаў”. Дзяржаўная прапа
гандысцкая машына РБ абры
нулася тады на гэтую закаў
казскую  краіну  ўсёй  сваёй
магутнасцю. Грузія была пер
шай у чарадзе так званых ка
ляровых рэвалюцыяў, а таму
ёй  дасталося  нават  болей,
чым потым “аранжавай” Ук
раіне.

З  таго  часу  афіцыйныя
асобы  ў  РБ  не  сказалі  пра
Грузію літаральна ніводнага
добрага слова. Дзяржаўныя
СМІ нават ставілі пад сумнеў
законнасць  прыходу  Саа
кашвілі да ўлады.

«Выбары перастаюць слу
жыць надзейным спосабам
вырашэння пытання аб улад
зе. Ненатуральнае, а часця
ком  і  гвалтоўнае  іх  завяр
шэнне  становіцца  амаль
нормай…Гэтая  ланцуговая
рэакцыя, як вядома, пачалася
ў ЗША, дзе Дж.Буш–малодшы
стаў у 2000 годзе прэзідэнтам
пры вельмі сумнеўным выні
ку  выбараў.  Затым  амеры
канскі досвед перанялі ў СНД:
2003 г. – Грузія, 2004 г. – Ук
раїна, 2005 г. – Кыргызстан”,
— пісала газета адміністра
цыі прэзідэнта РБ «Советская
Белоруссия».

З “каляровымі рэвалюцы
ямі” ўсё зразумела – у Бела
русі набліжаліся свае прэзі
дэнцкія выбары, і ўлады ўсімі
сіламі імкнуліся прадухіліць
магчымасць  развіцця  пад
зеяў  паводле  аналагічнага
сцэнару. Таму трэба было пе
раканаць сваіх грамадзянаў

у тым, што акурат у тых краі
нах, дзе гэтыя рэвалюцыі ад
бываюцца, у выніку губляец
ца стабільнасць, а на змену
ёй ідуць хаос і нэндза.

Свайго  піку  беларуска
грузінскае супрацьстаянне
дасягнула акурат падчас ле
ташніх прэзідэнцкіх выбараў
у Беларусі. Тады КДБ на чале
з Сухарэнкам раскрыў “змо
ву” з удзелам “тэрарыстаў”,
якія збіраліся атруціць вадап
равод, кінуўшы ў яго дохлых
пацукоў.  Аляксандр  Лука
шэнка  асабіста  паведаміў
свету  пра  планы  нейкіх
“грузінскіх адмарозкаў”, якія,
нібыта, збіраліся ўзяць удзел
у падрыхтоўцы “каляровай
рэвалюцыі”  ў  Беларусі.  У
мінскім аэрапорце былі зат
рыманыя, а потым дэпарта
ваныя  ў  Тбілісі  некалькі
грузінскіх дэпутатаў. Сябры
грузінскай маладзёвай арга
нізацыі, а таксама журналі
сты, якім удалося патрапіць у
Мінск, былі арыштаваныя на
некалькі сутак.

Са свойго боку, грузінскія
лідэры не стрымліваліся ў эп
ітэтах на адрас уладаў РБ. На
прыклад, спікер грузінскага
парламенту Ніно Бурджанад
зе заяўляла: «цяперашнія бе
ларускія ўлады знаходзяцца
ў агоніі  і робяць неадэкват
ныя крокі”, а прэзідэнт Саа
кашвілі  ў  сваім  артыкуле  у
газеце New York Times пісаў
аб тым, што «рэжым Аляксан

дра Лукашэнкі, які правіць з
дапамогай страху, сам баіцца
свайго народу».

У  свой  час  Міхаіл  Саа
кашвілі нават выказваў на
мер вызваліць беларусаў ад
“рэжыму  Лукашэнкі”,  зару
чыўшыся падтрымкай літоўс
кага  прэзідэнта  Валдаса
Адамкуса.

(Дарэчы, варта нагадаць,
што Саакашвілі атрымаў вы
шэйшую  адукацыю  ў  ЗША,
бліскуча валодае англійскай
мовай і арыентуецца ў сваёй
знешняй  палітыцы  на  Ва
шынгтон).

І вось сітуацыя нечакана
памянялася на 180 градусаў.
17 верасня, падчас сустрэчы
ў Мінску з міністрам унутра
ных спраў Грузіі  Іванам Ме
рабішвілі, Лукашэнка заявіў,
што ён “вельмі рады…пад
весці рысу пад перыядам ха
осу, бязладдзя, вызначэння
ўзроўню нашых двухбаковых
адносінаў”. Забаўна, што пры
гэтым кіраўнік дзяржавы ад
значыў, быццам у яго з Саа
кашвілі “склаліся вельмі доб
рыя адносіны”. Няўжо пасля
тых кампліментаў адно адна
му?

“Мы вызначыліся, сведчан
нем  гэтага  ёсць  адкрыццё
вашага пасольства ў Мінску і
адкрыццё неўзабаве нашага
пасольства ў Грузіі”,  заявіў
Аляксандр  Лукашэнка.  Ён
падкрэсліў,  што  беларускі
бок  “поўны  рашучасці  ад

навіць і прымножыць аднос
іны, нават зрабіць  іх больш
высокімі ў параўнанні з са
вецкім перыядам” і настрое
ны “на добрыя ўзаемаадносі
ны з грузінскім братамі”.

Праўда, з паведамленняў
дзяржаўных  СМІ  не  вельмі
зразумела – ці спыніць цяпер
Грузія “трэніроўкі тэрарыс
таў”  на  сваіх  базах  з  мэтай
адхілення  кіраўніка  РБ  ад
улады?

А калі сур’ёзна, дык мы на
зіраем сапраўды круты віраж
у  знешняй  палітыцы  Бела
русі. Сябры становяцца во
рагамі, а ўчорашнія ворагі –
найлепшымі сябрамі.

Прычына такога манеўру
– у “халоднай вайне” з Расе
яй, якая пачалася ўзімку 2006
году, з росту цэнаў на расей
скія энерганосьбіты.

Так што  і падставы “бра
тэрскай дружбы” з Саакашвілі
відавочныя. У яе аснове – жа
данне  паказаць  Расеі  фігу:
маўляў, не хочаце з намі сяб
раваць (то бок, фінансаваць
наш  “эканамічны  цуд”)  —
будзем сябраваць з вашымі
ворагамі.  Ніякіх  іншых  ра
зумных  тлумачэнняў  бела
рускагрузінскаму дыплама
тычнаму прарыву няма  і не
можа быць.

Гэтак справа дойдзе  і да
ўступлення  ў  НАТО  і  да  ад
раджэння ідэі Чарнаморска
Балтыйскага  калектара  —
свайго роду пакту прыбал
тыйскіх дзяржаваў, Беларусі і
Ўкраіны, які адрэзаў бы Ра
сею ад Еўропы.

Хоць  наўрад  ці  цёплыя
словы  Лукашэнкі  на  адрас
Саакашвілі прамаўляліся ад
шчырага  сэрца.  Але  ж  сам
факт шмат пра што гаворыць.
Напрыклад,  пра  няўпэўне
насць сённяшніх уладаў Бе
ларусі.  І пра тое, што Бела
русь ужо не зможа заставац
ца такой, якой была апошнія
13 гадоў.

У  любым  выпадку,  само
з’яўленне ў Мінску пасоль
ства  Грузіі  ды  магчымасць
больш трывалых кантактаў
беларусаў з гэтай краінай –
факт, безумоўна, пазітыўны.

Георгі Андронаў

Міхаіл Саакашвілі вітае сваіх прыхільнікаў у Аджарыі. Батумі,
2004 год. Фота з архіву.

ЦЕНЬ, ВЕДАЙ СВАЁ МЕСЦА!
УЛАДЗІМІРУ КАНАПЛЁВУ ПАТРЭБНАЯ ІНГАЛЯЦЫЯ

Па восені ва ўладных эшэ
лонах не далічыліся нават не
кураняці, а досыць буйнога
пеўня. У адстаўку “з уласнага
жадання”  сышоў  старшыня
палаты прадстаўнікоў Нацыя
нальнага сходу Ўладзімір Ка
наплёў.

Афіцыйна гэта тлумачыц
ца станам здароўя спікера.
Галоўны рэдактар “Советс
кой Белоруссии” Павел Яку
бовіч  нават  распавёў:
Уладзімір  Канаплёў  хварэе
так  цяжка,  што,  гуляючы  ў
футбол, мусіць карыстацца
інгалятарам ледзь не кожныя
15 хвілін.

Аднак, улічваючы, што па
свай  волі  з  крэслаў  такога
ўзроўню  абсалютная  боль
шасць сыходзіць толькі “на
гамі наперад”, існуюць, мякка
кажучы,  пэўныя  сумневы  ў
матывах адстаўкі старшыні
палаты  прадстаўнікоў.  Каб
разабрацца ў тым, што адбы
лося  насамрэч,  зазірнем  у
мінулае.

Шляхі Ўладзіміра Канаплё
ва  і  Аляксандра  Лукашэнкі
перакрыжаваліся яшчэ ў вёс
цы Александрыя, дзе абодва
нарадзіліся.  І пакрочылі па
жыцці побач. Праз нейкі час
Канаплёў і Лукашэнка апыну
ліся  на  Шклоўшчыне.  Іхная
сувязь не перарвалася нават
тады, калі апошні быў абраны
ў  Вярхоўны  Савет  і  пераб
раўся ў Мінск. Канаплёў, так
бы мовіць, застаўся на гаспа
дарцы: стаў памочнікам на
роднага дэпутата Лукашэнкі.

У аналагічным становішчы
былы  настаўнік  застаўся  і
пасля таго, як колішні дырэк
тар саўгаса перамог на выба
рах 1994 году. Толькі цяпер
Канаплёў ужо лічыўся галоў
ным памочнікам не аднаго з
дэпутатаў, а першай асобы
дзяржавы.

Аднак, нягледзячы на сяб
роўства ледзь не з калыскі,
адносіны паміж Канаплёвым і
Лукашэнкам складваліся няп
роста. У палітычных кулуарах
пачала гуляць плётка: нібыта
жонка Канаплёва Ала ў кам
паніі заявіла, што ў 1994 год
зе стаўку трэба было рабіць
на Валодзю.

Паверыў у гэта Лукашэнка
ці не, аднак памкненні свай
го  земляка  ён  стрымліваў.
Канаплёў  прэтэндаваў  на
тое,  каб  узначаліць  палату
прадстаўнікоў  яшчэ  ў  2000
годзе. Аднак кіраўнік дзяржа
вы вырашыў інакш. Канаплё
ву давялося чакаць трэцяга
склікання  Нацыянальнага
сходу, каб заняць пасаду, пра
якую ён марыў.

З улікам таго, што палата
прадстаўнікоў паўнавартас
ным парламентам не з’яўля
ецца, а фактычна адыгрывае
ролю  шырмы,  у  Канаплёва
заставалася шмат вольнага
часу:  і на футбол,  і на ганд
бол (старшынства ў адпавед
най  федэрацыі),  і  на  гульні
больш  сур’ёзныя.  Кажуць,
што ён шчыльна апякаў на

фтаперапрацоўку ў Беларусі.
Хмары над Канаплёвым па
чалі згушчацца пасля таго, як
да  гэтай  галіны  па  загадзе
кіраўніка дзяржавы праявіў
асобы інтарэс старшыня КДБ
Сцяпан Сухарэнка.

Пра “бойку бульдогаў пад
дываном”, якая адбываецца
ўжо некалькі месяцаў,  гра
мадскасць  даведвалася
толькі тады, калі на паверхню
выкідвалі  цела  чарговага
няўдачніка. Першым пайшоў
(не  ў  адстаўку,  а  ў  турму)
старшыня канцэрна “Белнаф
тахім” Аляксандр Бароўскі.
Потым быў звольнены Сця
пан  Сухарэнка.  Нарэшце,
дайшла чарга і да Ўладзіміра
Канаплёва. У прамежках з’яў
ляліся звесткі пра затрыман
не ягонага памочніка і кіроў

цы.
Цікава, што 31 жніўня пра

верагодную адстаўку Канап
лёва паведаміў сайт “Заўтра
тваёй  краіны”
(www.zautra.by). Паводле гэ
тага рэсурсу, у прэзідэнцкай
адміністрацыі  дасягнула
мяжы  незадаволенасць
імкненнем Канаплёва лабіра
ваць  адны  камерцыйныя
структуры  і  ціснуць  на
іншыя, прычым скарыстоўва
ючы імя Лукашэнкі.

Усё гэта магчымыя маты
вы, аднак наўрад ці дастатко
выя.  Бо  Канаплёў  не  ўчора
пачаў  умешвацца  ў  бізнес
справы. Таму ягоныя нафта
выя ды  іншыя справы маглі
быць нагодай, але не прычы
най адстаўкі. А прычына, хут
чэй за ўсё, у тым, што цяпер
відавочна адбудоўваецца аб
ноўленая  канструкцыя
ўлады, якая абапіраецца на
зусім  іншых людзей.  І Лука
шэнка  папросту  зачышчае
“старую гвардыю”, бо месцаў
пад сонцам на ўсіх не хапае.

Цікава,  што  колісь
Уладзімір Канаплёў бачыўся
Аляксандру Фядуту, яшчэ ад
наму выхадцу з прэзідэнцкай
каманды, пераемнікам Аляк
сандра Лукашэнкі. У 1999 год
зе вядомы публіцыст, пара
ўноўваючы Канаплёва з це
нем, прагназаваў:  “У казцы
Андэрсэна  цень  стаў  кара
лём. Знішчыўшы патэнцый
ных пераемнікаў, Лукашэнка
прыйшоў  да  таго,  што  яму
няма  каго  будзе  пакідаць
пасля сябе – нават калі яго
абяруць на наступны тэрмін,
усё  роўна  раней  ці  пазней
давядзецца сыходзіць. І вось
тут ён цалкам можа паспра
баваць зрабіць стаўку на Ка
наплёва...”

Спадар Фядута, відаць, на
ват не здагадваўся, што слова
“тэрмін”  няма  ў  лексіконе
Аляксандра Лукашэнкі. Ён не
збіраецца перадаваць уладу
каму б ні было – тым больш
Канаплёву. Цень выпрацаваў
свой  рэсурс  –  цень  мусіць
сысці. Па стане здароўя.

Валеры Філін

belzhaba.com

ПАКАЖЫЦЕ МНЕ
ТУЮ БЕНЗАЗАПРАЎКУ!

Саюздрук

АЛЬБО “ДЗЕ МЯЖА БЕССАРОМНАСЦІ?”

Як робяцца хваліЧЫМ СПРАВА СКОНЧЫЛАСЯ?
АЛЬБО ДЫЯЛОГ З “НАЧНОЙ СВАБОДАЙ”

На пачатку хачу павінша
ваць “Начную Свабоду” з уда
лай знаходкай – конкурсам
“Выйграй  кнігу  “Свабоды”.
Людзі  шлюць  СМСкі,  жур
наліст тэлефануе пераможцу
і ў эфір ідзе гутарка са слуха
чом. Напэўна,  і журналістам
прыемна ведаць, што іх слу
хаюць, і для слухачоў важна,
што, маўляў, не адзін я такі,
дзівак, слухаю гэтае радыё.

А ўслед за пахвалой – кры
тычная зачэпка да той жа пе
радачы. Нядаўна адбыліся гу
таркі з салігорскім маладзё
нам  Іванам  Шылам  і  глы
боцкім краязнаўцам Уладзім
ірам Скрабатуном.  І адзін,  і

другі – асобы актыўныя, гу
таркі з імі цікава было б слу
хаць доўга. Але я ўсё слухаў,
слухаў, ды пары пытанняў так
і не дачакаўся. Рэч у тым, што
некалькі месяцаў назад гэ
тыя людзі ўжо прамаўлялі на
радыё.  Іван  распавядаў,  як
КДБісты пацягнулі на допыт у
якасці перакладчыцы ягоную
школьную настаўніцу. Мяне,
памятаю,  гэты  факт  моцна
ўразіў – якія шэкспіраўскія
страсці, напэўна, разгарэліся
ў душы настаўніцы, якая з са
вецкіх  часоў  не  забылася,
што такое КДБ. І вось я чакаў
пытання, як далей склаліся
адносіны настаўніцы і вучня...

А спадар Скрабатун даўней
быў распавядаў, як у глыбоц
кай царкве знайшлі фрэскі з
каталіцкага колішняга касцё
ла.  Я  ўсё  чакаў,  што  прагу
чыць пытанне, чым жа справа
скончылася, але так і не дача
каўся.

На жаль, на нашым радыё
так  бывае.  Раскажуць  пра
варнянскіх  трактарыстаў,
якіх звольнілі за забастоўку, а
дзе яны цяпер уладкаваліся?..
А ці дабіліся праўды тыя ра
бочыя,  што  паехалі  ў
Польшчу па праграме Калі
ноўскага, ды іх там падманулі
з заробкам?.. Сказаўшы А, ха
целася б, каб ужо гаварылі і Б.

Моўная заўвага. Надта ж
не шанцуе слову “шахцёр”. Я
чуў  такія  яго  варыянты  –
шахтар,  шахтэр.  А  на  міну
лым тыдні ад спадара Будкіна
з  Радыё  Рацыя  пачуў  яшчэ
адзін варыянт – шахтор. Зас
талося  яшчэ  выпрабаваць
формы “шахтур”  і “шахтыр”.
А калі сур’ёзна, дык як лепей?
Мусіць, пара вылезці з кабі
нецікаў, дзе такія варыянты
прыдумляюцца, паехаць у Са
лігорск і спытацца ў тых ра
бацягаў, як яны сябе называ
юць.

Сяржук Вітушка

На  гэтым  тыдні  чытачоў
“Народнай газеты” парадаваў
Вячаслаў Кебіч. У сваім інтэр
в’ю былы ўсемагутны прэм’
ер, якога 14 гадоў таму назы
валі  ледзь  не  дыктатарам,
выглядае наймілейшым чала
векам, які добраахвотна сый
шоў з улады.

“Я безумно доволен, что
ушел из власти. Я как те игро-
ки в преферанс, которые по-
ехали в Сочи. Играли-играли, а
перед отъездом пошли поку-
пать подарки детям и женам
и удивились: так здесь же еще
есть и море. Я наконец-то уви-
дел, что возможна личная
жизнь. (...)

— До сих пор нередко мож-
но услышать о ваших кот-
теджах, автозаправочных
станциях...

— Не так давно в магазине
покупал колбасу. Выбор ее, ко-
нечно, большой, но она очень
дорогая. Подходит ко мне по-
купательница и говорит: вы
такой богатый, а не можете
взять себе самую лучшую. И
от нее я опять услышал про
заправочные станции и так
далее. Не выдержал и говорю:
“Покажите, какая заправочная
станция моя, и я вам напишу

на нее расписку”.
Памятаю, як у 1993м год

зе, будучы прэм’ерам, Вячас
лаў Францавіч скардзіўся ў
адным інтэрв’ю, што яму бра
куе грошай, каб пакаштаваць
“Снікерс”. Сёння яму не ха
пае  грошай  на  каўбасу.  Як
бачым, дабрабыт Кебіча хай
паволі, але расце. Разам са
сціпласцю і шчырасцю.

А ў “Рэспубліцы” старшыня
Гарадзенскага гарвыканкама
Аляксандар  Антоненка  ма
люе вясёлкавыя перспектывы
горадамузея Горадні.

“Стремление к созданию го-
рода-музея обозначено в при-
нятой Гродненским городским
Советом депутатов про-
грамме «Спадчына»... Так, с
предварительными археологи-
ческими раскопками, геодези-
ческими изысканиями, с при-
влечением столичных и грод-
ненских ученых и специалис-
тов поэтапно осуществля-
ется проект реставрации Ка-
ложи... Разрабатывается ин-
тереснейший проект рестав-
рации Старого замка. Уни-
кальность идеи заключается
в том, что памятник плани-
руется восстановить в двух
временных границах. Само зда-

ние замка как сооружение эпохи
Стефана Батория. Рядом же
на сохранившемся фундамен-
те должен вырасти княжеский
терем времен Витовта...

Перемены коснутся и Ново-
го замка, построенного в XVIII
столетии последним королем
Польши Станиславом Авгус-
том Понятовским. А в одном
из входящих в замковый комп-
лекс зданий есть идея обуст-
роить кафе...” 

Пабудзі любога гарадзен
ца, якому баліць за свой го
рад, і спытай яго – што трэба
адбудаваць у першую чаргу.
Упэўнены, адказ будзе адзін.
Фару Вітаўта. Але ні пра гэты
помнік  беларускай  готыкі,
падмуркі якога да гэтае пары
ацалелі, ні пра ратушу, ні пра
палац  Радзівілаў  гаворкі
няма. Нейкі церамцерамок і
кафэ ў Новым замку. Як быц
цам размова ідзе ўвогуле не
пра Горадню.

У Беларусі ёсць два літара
тары. У паэзіі – Анатоль Аў
руцін, у прозе – Мікалай Чар
гінец. Такое ўражанне скла
даецца зза той увагі, якую
дзяржаўная прэса надае гэ
тым двум творцам. “Советс
кая  Белоруссия”  на  гэтым

тыдні ўзгадала пра Чаргінца.
Вось некаторыя вытрымкі з
ягонага інтэрв’ю.

“Что касается нашего со-
юза, то я ценю всех, кто в него
вступил... Опять же нельзя
сказать, что все члены нашей
организации равны талан-
том, — в литературе и искус-
стве вообще нет равенства.
Есть свои звезды, есть «бал-
ласт»... И в нашем союзе мы
тоже встречаемся с внутрен-
ними трудностями. К сожале-
нию, среди 200 перешедших к
нам из того союза есть дема-
гоги, вместо литературы за-
нимающиеся самоутвержде-
нием. Такие, увы, кипят не
творчеством и гуманизмом, а
злобой и завистью, клеве-
щут, по привычке сочиняют
доносы... Для этих людей нет
ничего святого... Читаешь —
и оторопь берет: где предел
бесстыдству? От таких оди-
озных личностей мы будем
очищаться”.

Можна  толькі  павінша
ваць  старшыню  СПБ  з  тым
цяжкім “баластам”, які ён на
браў. Бо на такім фоне сам
спадар сенатар выглядае кла
сікам.

Алесь Канюціч

Невядомая
Беларусь

Фотафакт

“ВОСЬ СІМВАЛ ТВОЙ...” Стрэмкі
ПЕРШЫ РАЗ ЁН УДАРЫЎ ЯЕ ПАСЛЯ ВЯСЕЛЛЯ

Не ведаю, як назваць гэты
тэкст. Паставіць пытальнік?
Але ці варта пытацца, ведаю
чы,  што  ніхто  не  адкажа.
Проста развесці рукамі, без
словаў? Ды й гісторыя, па сут
насці, банальная. Сотні такіх
наўкола, а ўражвае, бо чала
век знаёмы.

... А пачалося так. Запрасіла
мяне  знаёмая  мастачка  на
вернісаж. Мелася быць выс
тава творчасці мастакоўжан
чын з Вільні. Я не бачу вяліка
га  сэнсу  ў  такім  дзяленні  –
мастацтва  не  прыбіральня,
хлопчыкі налева, дзяўчынкі –
направа. Але адмаўляцца не
прыгожа.

Неяк  атрымалася,  што  я
прыпазніўся. І ўжо ўсе адышл
іся ад стала з традыцыйнаю
для такіх выпадкаў пачост
каю.  Кінулася  ў  вочы,  што
спадарыні мастачкі пілі віно
не з маленькіх кубачкаў, а з
паўлітровых. Мабыць, каб па
казаць сваю перавагу над му
жыкамі.

Творы, аднак, такой пера
вагі не мелі. Зрэшты, цяпер
усе выставы ў Вільні падоб
ныя  адна  да  адной  –  там
больш  размазана,  тут  –
менш. Нуда. Я ўжо хацеў сы
ходзіць – раптам мяне хтось
паклікаў. Гляджу – былая ад
накурсніца, якой я не бачыў
гадоў дваццаць. Была яна ў
нейкай пакамечанай чорнай
капоце, дапоўненай не дужа
дарэчнымі бурштынавымі ка
ралямі. Не люблю неахайна
апранутых жанчын. Але што
рабіць – у наш час “творчая
інтэлігенцыя”  пераканана,
што  прыстойна  апранацца

трэба два разы ў жыцці: на
ўласным вяселлі і ўласных па
ховінах. NN – назавем яе так,
— была нечым усхваляваная,
ці  то  выпітым  віном,  ці  то
выставай.

Я памятаў яе зусім не та
кой.  Яна  была  тоненькай,
амаль празрыстай і светлай –
не колерам валасоў, а таму,
што нібы свяцілася. Пры ўсёй
бясспрэчнай таленавітасці яе
мучыла прага дасканаласці –
малюнкі былі працёртыя ад
паправак  да  дзіраў.  У  літа
ральным сэнсе.

Пад канец вучобы NN за
кахалася.  І  выйшла  замуж.
Насуперак  адгаворам  вык
ладчыкаў і сяброў. Сапраўды,
абраннік яе, які вучыўся на
гэтым  жа  аддзяленні,  быў
асобай малапрыемнай. Мяк
ка кажучы.

“Яго ніхто не любіць, а я
люблю!”

Вось цяпер я і спытаўся: а
чаму ж ты адна, дзе ж твой
рыцар? NN, п’янавата хіхікаю
чы, сказала: “Недзе з кахан
камі качаецца. А мне на па
мяць вось што пакінуў!” –  і,
не саромеючыся, высока зад
зерла  сваю  апранаху.  На
сцягне чарнелі вялізныя кры
вападцёкі. “Пайшлі адсюль!”
“Толькі я не маю ні капейкі. І
не ела нічога ад раніцы”.

У кавярні побач я выслу
хаў невясёлую гісторыю яе
жыцця. За вокнамі сунулася ў
касцёл вясельная працэсія.
Нявеста ў сукні, падобнай на
торт, жаніх у чорным гарні
туры. “Вось  і ў мяне так усё
было, а можа й лепш”, — сум
на сказала NN.

Першы раз ён ударыў яе
пасля вяселля.  І яна ўцякла
да бацькоў. Але – вярнулася.
А як жа – шлюб, перад Богам
абяцала, што будзе вернай.
Ды й новая істота ўжо зарад
зілася.

Так і жылі – сваркі, бойкі.
Часам пытаўся: “У морду хо
чаш?”, часам – не. Біў адразу.
Паламаныя рэбры і рукі. Сяб
роўкі  сумна  жартавалі  –  у
цябе, мабыць, ніводнай цэ
лай  косткі  не  засталося.
Біліся, мірыліся. Тым часам і
дзеткі пайшлі – чацвёра. Апо
ра і падмога. Старэйшы сын
ужо дапамагае бацьку – так
сама  можа  “руку  прыла
жыць”.

Былі  спробы  разводу,
уцёкі. Але шкада маладзей
шых. “Каб ты ведаў, якія мае
дзеці прыгожыя!”

Чаму, чаму добрыя, тале
навітыя людзі дазваляюць так
абыходзіцца з сабою? І чаму
замест змагання яны й самі
пачынаюць  сябе губіць – га
рэлкаю, дэпрэсіяй? І як ім да
памагчы? І ці гэта магчыма?

І яшчэ падумалася – “Вось
сімвал  твой,  забыты  краю
родны!” Так і ты, забыты і за
біты,  жывеш  у  звязку  з  чу
жынцам, церпіш, пакутуеш,
ува ўсім яму саступаеш, — і
ніяк не адважышся на развод,
рашучы  і  канчатковы.  І  –
губіш сябе.

І не дапамогуць ніякія па
рады збоку, зза мяжы, ніякія
гранты  і  гуманітарныя  па
сылкі.

Пакуль  не  ўспомніш  пра
сваю годнасць.

Алег Аблажэй

20 верасня  1903  году
прыйшла на свет слаўная па
этка Наталля Арсеннева. Яе
верш “Магутны Божа” уважа
ецца цяпер за адзін з бела
рускіх гімнаў. У гэты ж дзень
свае  70я  ўгодкі  адзначае
Аляксей  Каўка,  выдатны
гісторык і літаратуразнавец.
Хоць жыве ён у Маскве, але
даследуе гісторыю Беларусі
эпохі  Адраджэння  і,  у  пер
шую чаргу, творчасць і біяг
рафію Францішка Скарыны.

У ноч з 21 на 22 верасня
1943 году быў забіты кіраўнік
нямецкай акупацыйнай адм
іністрацыі Беларусі гаўляй
тэр Вільгельм Кубэ.

22 верасня  1939  году
Чырвоная Армія заняла го
рад  Беласток.  Цяперашні
польскі Беласток у тыя часы
быў заселены пераважна бе
ларусамі. Нездарма і народ
ны сход насельніцтва Заход
няй Беларусі, які вітаў аб’яд
нанне Беларусі ў адну краі
ну, адбыўся менавіта ў Бела
стоку. Але гэты сход пройдзе
пазней, а 22 верасня з прыхо
дам  савецкіх  вайскоўцаў  у
Беласток  быў  завершаны
падзел Польшчы паміж СССР і
гітлераўскай Германіяй.

23 верасня 1935 году пам
ірае ў савецкай турме бела
рускі палітык Леанард Заяц.
Родам ён быў з Даўгінава на
Вілейшчыне.  Скончыўшы
адукацыю, уступіў у партыю
беларускіх эсэраў, у 1918м
быў уведзены ва ўрад Бела
рускай Народнай Рэспублікі
як  загадчык  канцылярыі  і
дзяржаўны сакратар. Пасля, у
20я гады, працаваў у БССР у
народным  камісарыяце
фінансаў. Аднак бальшавікі
не даравалі яму незалежніц
кай дзейнасці.

25 верасня  1939  году  ў
Брэсце  прайшоў  сумесны
вайсковы парад частак гітле
раўскай і сталінскай армій. У
часе параду адбыўся абмен
савецкім і нацысцкім сцягамі
на  памяць  пра  «перамогу».
Мелася  на  ўвазе  перамога
над  Польшчай,  якая  была
падзелена паміж Германіяй і
СССР і як асобная краіна пе
растала існаваць.

Ураджай гарбузоў. Гродзенс-
кая вобласць, верасень 2007
году.

СВАБОДНАЯ БЕЛАРУСКАЯ ГАЗЕТА
Шаноўны чытач!

Калі Вы завяршаеце працу і ў Вас ёсць крыху часу, пра што Вы любіце размаўляць са
сваімі сябрамі ці суседзямі – у электрычцы, на лецішчы, у сябе дома? Хутчэй за ўсё, гэта

тры тэмы.
Папершае, Вас цікаваіць тое, што тычыцца Вас й Вашага жыцця непасрэдна. Якой будзе

Ваша зарплата, якімі будуць квартплата і цэны на прадукты, як пабудаваць дом, якую купіць
машыну, куды адправіць вучыцца дзяцей?..

Падругое, Вас цікавіць палітыка і спорт (што вельмі блізка, пасутнасці) і што пішуць
газеты.

Патрэцяе, Вас вельмі цікавіць (але Вы пра гэта гаворыце толькі з самымі блізкімі) буду
чыня Вашай Бацькаўшчыны.

Газета “Свабода” хоча Вам (і ўсім нам) дапамагчы. У рубрыцы “Гаспадарка” мы спрабуем
разабрацца ў тым, што стаіць за рашэннямі ўраду і прэзідэнта – за падвышэннем цэнаў на

газ, напрыклад, ці за продажам кампаніі “Велком” замежным інвестарам. І як гэта ўсё можа
адбіцца непасрэдна на нашым з Вамі жыцці?

У рубрыцы “Палітыка” і “БеларусьРасея” мы пішам на актуальныя тэмы.
У рубрыцы “Чаго не паказвае БТ” распавядаем пра тое, пра што нельга ўведаць праз

тэлеэкран або прачытаўшы “Советскую Белоруссию”.
Усе астатнія нашы рубрыкі так ці йнакш прысвечаныя адказу на апошняе, самае цяжкое і

самае галоўнае для нас усіх пытанне.
Мы не можам знайсці адказ на яго толькі сіламі (вельмі абмежаванымі) журналістаў рэ

дакцыі. Але мы можам знайсці яго разам з Вамі, чытач!
Усіх, каму патрэбнае наша выданне, хто разам з намі шукае адказ, хто хоча бачыць Бела

русь вольнай еўрапейскай краінай, мы прапануем увайсці ў супольнасць прыхільнікаў
газеты “Свабода”.

Гэта можа зрабіць кожны, без усялякіх фармальнасцяў, незалежна ад таго, дзе жыве. У
супольнасць можна ўступіць індывідуальна, ці разам з сябрамі. У яе можна ўступіць цэлай

грамадскай арганізацыяй. Для ўсіх знойдзецца справа па сілах.
Нехта можа проста даць пачытаць газету свайму суседу, альбо падпісаць на яе сваіх

знаёмых. Нехта можа раздрукаваць яе з Інтэрнэта і распаўсюдзіць у сваёй мясцовасці.
Нехта можа знайсці ці падказаць магчымасць павялічыць наклад “Свабоды”, не выходзячы

за рамкі закона.
Калі ў Вас ёсць жаданне і магчымасці стаць распаўсюднікам “Свабоды” ў Вашым рэгіёне,

альбо стаць карэспандэнтам “Свабоды” ў Вашым рэгіёне, — напішыце нам пра гэта email
альбо sms.

Разам зробім “Свабоду” сапраўды нацыянальным выданнем.

 “СВАБОДА” – БЕЛАРУСКАЯ ГАЗЕТА


